
Early Years (3 — 4 years old) Mother Tongue Languages Story Card Set

Cerita mengisahkan dua kumpulan memerang yang tinggal di Sungai Singapura. Tiga ekor anak memerang yang sedang berenang-renang
ternampak timbunan tulang ikan yang bertaburan di sepanjang tebing sungai. Mereka keliru kerana bukan mereka yang memakan ikan-ikan itu.
Mereka pun memberitahu ibu bapa mereka yang juga kebingungan melihatnya.

Tiba-tiba, mereka terdengar bunyi di sebalik semak yang berdekatan. Anak-anak memerang mula mengintip dan mereka melihat sekumpulan
anak memerang dari kumpulan lain sedang mengejar beberapa ekor ikan. Anak-anak memerang dari kumpulan lain itu juga terkejut apabila
ternampak mereka. Anak-anak memerang dari kumpulan yang lain pun berlari ke arah ibu bapa mereka.

Akhirnya, salah seekor memerang dari kumpulan yang lain itu tampil ke hadapan dan memberikan seekor ikan. Memerang yang lain juga turut
berkongsi ikan-ikan mereka dengan kumpulan yang lain. Kini, kedua-dua kumpulan memerang hidup harmoni bersama-sama.

